
ᓯᑐᕆᖓᒧᑦ: 

ᐱᔾᔪᑖ: ᑎᑎᖅᑲᒃᑯᑦ ᓈᓚᑦᑎᑦᓯᓂᖓᓄᑦ NWMB ᑐᒃᓯᕋᐅᑦ ᐅᓄᕐᓯᒋᐊᖁᔨᔾᔪᑎᒧᑦ ᑮᓇᐅᔭᓕᐅᕋᓱᐊᕈᑎᒃᓴᓄᑦ 

ᑰᑕᓄᑦ ᐃᖃᓗᒃᐱᓐᓄᑦ Lauchlan ᑰᖕᒥ (Byron Bay) 

ᓄᓇᕗᑦ ᑐᓐᖓᕕᒃ ᑎᒥᖓ (ᑐᓐᖓᕕᒃ) ᑐᓴᖅᑎᑕᐅᓚᐅᕐᒪᑕ ᖃᐅᔨᒃᑲᐃᔾᔪᑎᒃᑯᑦ ᑖᑦᓱᒥᖓ ᐊᐅᓚᓂᕆᓂᐊᖅᑕᖓᓂᒃ 

ᐄᑉᕈ 8, 2017. ᐃᓱᓕᑉᕕᓕᒃ ᑎᑎᖅᑲᒃᑯᑦ ᑐᒃᓯᕋᐅᑏᑦ ᒪᐃ 12, 2017. 

ᑐᒃᓯᕋᐅᑦ ᓵᖓᓃᑦᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ (NWMB) ᐅᓄᕐᓯᒋᐊᖁᔨᔾᔪᑎ ᑮᓇᐅᔭᓕᐅᕈᑎᒃᓴᓂᒃ 

ᐃᖃᓗᒐᓱᓐᓂᕐᒧᑦ ᑰᑕᓄᑦ ᐅᖁᒪᐃᓐᓂᕐᓂᒃ 2,400 kg−ᓂᒃ to 5,000 kg−ᓄᑦ. ᑐᒃᓯᕋᐅᑎᖓ ᐃᖃᓗᑦᑑᑦᑎᐊᖅ 

ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᑦ (HTO) ᐅᖃᐅᔾᔭᐅᔾᔪᑎᖓᓂᒃ ᐃᒪᕐᒥᐅᑕᓕᕆᔨᒃᑯᑦ (DFO), ᐊᒻᒪᓗ 

ᐃᖃᓗᓐᓂᐊᕈᑕᐅᒍᒫᕐᓂᐊᖅᑐᑦ HTO ᐊᒻᒪᓗ ᐃᓚᒋᔭᐅᔪᖁᑎᖏᓐᓄᑦ. 

ᑐᒃᓯᕋᐅᑎᓂ ᓇᓗᓇᐃᔭᕐᓯᒪᔪᖅ “ᒫᓐᓇ ᑰᑕᐃᑦ” ᐋᖅᑭᑦᑕᐅᓚᐅᕐᓯᒪᓂᕋᖅᑕᐅᓂᖓ “ᐋᖅᑭᑦᑕᐅᔪᑦ ... DFO−ᑯᓐᓂᒃ 

1994-ᒥ,” ᐊᒻᒪᓗ ᓇᓗᓇᐃᕐᓯᓯᒪᓪᓗᑎᒃ ᑰᑕᓂᒃ 9,100 kg ᐋᖅᑭᑦᑕᐅᓯᒪᔪᑎᒍᑦ ᐅᐃᒍ V ᓄᓇᑦᓯᐊᕐᒥ 

ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᑖᓐᓇ “[ᑖ]ᒃᑯᐊ ᑰᑕᒋᐊᓐᖓᐅᓯᒪᔪᑦ” (ᒪᑉᐱᒐᖅ 1). 

ᖃᐅᔨᒪᒐᕕᒃ, ᓄᓇᕗᒻᒥ ᐊᖏᕈᑎᓂ, ᐃᓄᐃᑦ ᐱᔪᓐᓇᐅᑎᖃᕐᒪᑕ ᐃᖃᓗᒐᓱᓐᓂᕐᒧᑦ ᐅᓄᕐᓂᕆᔪᓐᓇᖅᑕᖏᓐᓂᒃ 

ᑭᒡᓕᖃᖅᑎᑕᐅᒐᑎᒃ ᑭᒡᓕᖃᖅᑎᑕᐅᓐᖏᑉᐸᑕ ᓇᓕᑐᐃᓐᓇᖏᑎᒍᑦ ᐅᑯᐊ 1) ᐋᖅᑭᒋᐊᖅᑕᐅᓯᒪᓗᓂ ᑲᑎᓪᓗᒋᑦ 

ᐊᓐᓂᕐᓲᑕᐅᒍᓐᓇᖅᑐᓂᒃ ᓴᖅᑭᖅᑕᐅᓯᒪᔪᓂᒃ NWMB−ᑯᓐᓂᒃ, ᐅᕝᕙᓘᓐᓃᑦ 2) ᑲᔪᓯᓗᓂ, ᐋᖅᑭᒋᐊᕐᓯᒪᓐᖏᓪᓗᓂ, 

ᑭᒡᓕᖃᖅᑎᑕᐅᓂᖓᑕ ᑐᓐᖓᕕᓕᐊᖑᓯᒪᓂᖓ ᐊᑐᖅᑕᐅᒍ1ᓇᕐᓗᓂ ᐊᒻᒪᓗ ᐋᖅᑭᑦᑕᒥᓂᐅᓗᓂ ᐊᖏᕈᑏᑦ 

ᑲᔪᓯᑎᑕᐅᓚᐅᖅᑎᓐᓇᒋᑦ ᔪᓚᐃ 9, 1993; ᑎᑎᕋᕐᓯᒪᓂᖏᓐᓂ 5.3.3, 5.6.1, 5.6.4 ᐊᒻᒪᓗ 5.6.48, ᓄᓇᕗᒻᒥ 

ᐊᖏᕈᑎᓂ.   

ᓱᖅᑯᐃᑕᐅᔾᔪᑎᒃᓴᖓᓄᑦ ᖃᓄᐃᓕᐅᕈᑕᐅᓯᒪᓂᖓᓂᒃ ᑰᑕᓄᑦ ᐊᐱᖅᑯᑕᐅᔪᓄᑦ, ᑐᓐᖓᕕᒃᑯᑦ ᑐᒃᓯᕋᓚᐅᖅᑐᑦ NWMB− 

ᑯᓐᓂᒃ ᐊᑕᖏᖅᑐᓂᒃ ᑎᑎᕋᖅᑕᐅᖃᑦᑕᕐᓯᒪᔪᓂᒃ NWMB ᐃᓱᒪᒃᓴᕐᓯᐅᕈᑎᒋᓯᒪᔭᖏᓐᓂᒃ ᑰᑕᓄᑦ ᐃᖃᓗᓕᕆᓂᕐᒧᑦ, 

ᐊᒻᒪᓗ DFO−ᑯᓐᓂᒃ ᑎᑎᕋᖅᑕᐅᓯᒪᔪᓂᒃ ᑰᑕᓕᕆᓂᐅᖃᑦᑕᕐᓯᒪᔪᓕᒫᓂᒃ, ᐊᒻᒪᓗ ᐊᔾᔨᒌᓐᖏᑦᑐᓂᒃ ᑐᓂᔭᐅᓯᒪᔪᓂᒃ 

ᔪᓚᐃ 9, 1993-ᒥᓂᒃ. 

ᑭᐅᒍᑕᐅᔪᖅ ᑐᓐᖓᕕᒃᑯᑦ ᑐᒃᓯᕋᐅᑎᖓᓄᑦ, DFO ᐊᖓᔪᖅᑲᐅᑎᖏᑦ ᖃᐅᔨᒃᑲᐃᓯᒪᔪᑦ ᐊᑐᐃᓐᓇᖅᑕᖄᓂᓚᐅᕆᐊᖓ 

DFO−ᑯᑦ 2013 ᐱᔭᒃᓴᖅᑕᖃᕐᓂᖓᓄᑦ ᐅᓂᒃᑳᓂᒃ ᐅᑯᓇᓂ ᓇᓗᓇᐃᖅᑕᐅᖃᑦᑕᕐᓯᒪᔪᓂ ᓇᐃᓈᕐᓯᒪᓪᓗᑎᒃ: 

Lauchlan ᑰᖓ ᐃᖃᓗᒐᓱᑉᕕᐅᒋᐊᓐᖓᓚᐅᖅᑐᖅ ᑮᓇᐅᔭᓕᐅᕋᓱᐊᕈᑕᐅᔪᓂᒃ 1970-ᒥ ... . ᑕᑉᕗᖓ 

ᐃᖃᓗᒐᓱᓐᓂᕐᒧᑦ ᑐᓂᔭᐅᓚᐅᖅᑐᑦ ᓇᓗᓇᐃᖅᑕᐅᓯᒪᓪᓗᓂ−ᐃᖃᓗᒐᓱᑉᕕᒃᓴᖅ ᑰᑕᓄᑦ .... 1972 ... . 

[ᑖ]ᑯᐊ ᑰᑕᐃᑦ ᐅᓄᕐᓯᒋᐊᖅᑕᐅᓚᐅᖅᑐᑦ 9,100 kg−ᒧᑦ 1979−ᒥ … . ᑖᓐᓇ ᐃᖃᓗᒐᓱᑉᕕᐅᓚᐅᓐᖏᑦᑐᖅ 

1994-ᒥ ᑭᓯᐊᓂ ᒪᑐᐃᓚᐅᖅᑐᖅ 1995-ᒥ ᐃᓅᓴᓪᓕᒋᐊᖅᑕᐅᓯᒪᓪᓗᑎᒃ ᑰᑕᖏᑦ 2,400 kg−ᒧᑦ.  

ᑐᓐᖓᕕᒃᑯᑦ ᓇᓗᓇᐃᕐᓯᒋᐊᕐᕕᖃᕈᒪᔪᑦ DFO-ᑯᓐᓄᑦ ᐃᕐᖐᓐᓇᖅ ᐃᒫᒃ, ᑖᓐᓇ ᓇᐃᓈᕐᓯᒪᔪᖅ ᐃᓂᖅᑕᐅᑉᐸᑦ ᐊᒻᒪᓗ 

ᑕᒻᒪᕐᓯᒪᓐᖏᑉᐸᑦ ᓇᓗᓇᐃᖅᑕᐅᒍᑎᖏᑎᒍᑦ, ᑖᓐᓇ “ᒫᓐᓇ ᑰᑕ” 2,400 kg ᑲᑎᒪᔨᓄᑦ ᐋᖅᑭᒋᐊᕆᖁᔭᐅᔾᔪᑎᖓ 

ᑐᕌᖓᓐᖏᑦᑐᖅ ᐃᓄᓐᓄᑦ. ᑭᒡᓕᖃᖅᑎᑕᐅᓂᕆᓚᐅᓐᖏᑕᖓ ᐊᑐᖅᑕᐅᓚᐅᖅᑐᖅ ᔪᓚᐃ 9, 1993-ᒥ, ᐊᓪᓛᑦ 

ᐋᖅᑭᒋᐊᖅᑕᐅᓯᒪᒍᑎᒋᓐᖏᓛ ᑲᑎᓪᓗᒋᑦ ᐊᓐᓂᖅᓲᑎᒃᓴᓕᐊᖑᓯᒪᔪᓂᒃ NWMB−ᑯᓐᓂᒃ. ᓱᓕᒃᑲᓐᓂᖅ, ᐅᐃᒍ V ᑰᑕᐃᑦ 

9,100 kg ᑖᓐᓇ ᑰᑕ ᑐᕌᖓᔪᖅ ᐃᓄᓐᓄᑦ, ᐊᑐᖅᑕᐅᓚᐅᕐᓂᖓᓄᑦ ᔪᓚᐃ 9, 1993-ᒥ ᐊᒻᒪᓗ 

ᐲᖅᑕᐅᓚᐅᕐᓯᒪᓐᖏᑦᑐᖅ NWMB−ᑯᓐᓄᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᒐᓂ ᑖᒃᑯᑎᒎᓇ ᐋᖅᑭᒋᐊᖅᑕᐅᓯᒪᔪᑦ 

ᑲᑎᓪᓗᒋᑦ ᐊᓐᓂᕐᓲᑕᐅᒍᓐᓇᖅᑐᓂ. 

ᑖᒃᑯᐊ ᖁᓛᓂ ᑐᓴᕈᑎᓕᐊᖑᓯᒪᔪᑦ ᐊᑕᖏᓐᖏᑉᐸᑕ ᐊᒻᒪᓗ ᑕᒻᒪᕐᓯᒪᓐᖏᑉᐸᑕ ᑖᒃᑯᓄᓐᖓᖓᔪᓄᑦ ᓇᓗᓇᐃᕐᓯᒪᔪᓄᑦ, 

ᑐᓂᔭᐅᒍᒪᕗᒍᑦ ᑕᒻᒪᕐᓯᒪᓂᖏᓐᓂᒃ ᐊᒻᒪᓗ ᐃᓚ2ᒋᐊᕈᑕᐅᓯᒪᔪᓂᒃ, DFO ᑕᑯᓐᓇᖅᑕᖓᒍᑦ, ᑎᑭᐅᑎᒍᑕᐅᓂᐊᖅᑐᓂᒃ 

ᐊᔾᔨᒋᓐᖏᑕᖓᓄᑦ ᐃᓱᓕᒍᑎᒧᑦ. ᑕᐃᒪᐃᓐᖏᑉᐸᑦ, ᖃᐅᔨᒃᑲᑦᓴᐅᑎᒋᓐᖑᐊᑦᑕᓯᓐᓇᓂᐊᖅᑲᑎᑦ ᐃᖃᓗᑦᑑᑦᑎᐊᖅ 

HTO−ᖏᑦ ᐊᒻᒪᓗ NMWB ᒫᓐᓇ ᑰᑕᑖᕆᒋᐊᓕᖏᓐᓂᒃ HTO ᐊᒻᒪᓗ NWMB ᐊᒻᒪᓗ ᐃᓚᒋᔭᐅᔪᖁᑎᖏᑕ 9,100 

kg−ᖑᒋᐊᖏᑦ. DFO ᐊᖏᖃᑎᖃᓐᖏᑉᐸᑕ ᑐᑭᓕᐅᖅᑕᐅᓯᒪᔪᓂᒃ ᓄᓇᕗᒻᒥ ᐊᖏᕈᑎᓂ ᐋᖅᑭᑦᑕᐅᓯᒪᔪᓂᒃ ᑖᒃᑯᓇᓂ 

ᑎᑎᖅᑲᓂ ᑕᑉᕗᓐᖓᖓᔪᓂᒃ, ᓇᓗᓇᐃᖅᑐᕐᓗᒋᑦ ᐊᖏᕈᑎᖃᓐᖏᒍᑎᓯ ᐊᒻᒪᓗ ᑐᓂᓗᒋᑦ DFO−ᑯᓐᓄᑦ ᐱᔾᔪᑎᖏᑦ 

ᐊᑕᖏᕐᓗᒋᑦ.  

ᐃᓱᒪᒋᓗᒍ ᑐᒃᓯᕋᐅᑦ ᓵᖓᓃᑦᑐᖅ ᑲᑎᒪᔩᑦ ᓴᖅᑭᖅᑕᐅᓯᒪᔫᔮᕐᒪᑦ ᑕᒻᒪᖅᑕᐅᓯᒪᓪᓗᓂ, ᐊᒻᒪᓗ ᑖᒃᑯᓄᓐᖓᖓᔪᓂᒃ 

NWMB−ᑯᓐᓄᑦ ᐱᕕᒃᓴᓕᐊᖑᓯᒪᔪᒧᑦ ᑎᑎᖅᑲᒃᑯᑦ ᑐᒃᓯᕋᐅᓯᐅᕐᓂᕐᒥᒃ, ᐊᑏ ᑖᑦᓱᒧᖓ ᑎᑎᖅᑲᒧᑦ ᑭᐅᓗᑎᑦ 

ᑎᑎᖅᑲᒃᑯᑦ ᑐᖔᓂ ᐄᑉᕈ 25, 2017. ᖁᔭᓐᓇᒦᒃ. 

ᖃᐅᔨᒪᒻᒥᒐᕕᑦᑕᐅᖅ, ᐃᓄᐃᑦ ᐊᔪᓐᖏᑎᑕᐅᒻᒪᑕ ᓄᓇᕗᑦ ᐊᖏᕈᑎᖏᓐᓂ ᐃᖃᓗᒐᓱᓐᓂᕐᒥᒃ ᐃᖃᓗᒃᐱᖕᓂᒃ ᓄᓇᕗᑦ 

ᓄᓇᖓᑕ ᓇᓗᓇᐃᖅᑕᐅᓯᒪᓂᖓᓂ (NSA) ᓂᐅᕐᕈᑎᒃᓴᓂᒃ ᓯᓚᑖᓄᑦ NSA ᓚᐃᓴᖃᓐᖏᒃᑲᓗᐊᕐᓗᑎᒃ ᑭᓯᐊᓂ 

ᐊᐅᓪᓚᑎᑦᓯᒍᓐᓇᐅᒻᒥᒃ ᐱᔪᓐᓇᐅᑎᖃᕆᐊᓕᒃ, ᕿᐱᓗᒃᑕᐅᓇᔭᓐᖏᑦᑐᑦ ᐃᓄᐃᑦ ᑭᓯᐊᓂ ᕿᐱᓗᒃᑕᐅᔾᔪᑎᖓᓄᑦ 

ᐱᔾᔪᑎᖃᑦᓯᐊᖅᑐᓂᒃ: ᑎᑎᕋᕐᓯᒪᓂᖏᓐᓂ 5.7.26, 5.7.30, ᐊᒻᒪᓗ 5.7.31, ᓄᓇᕗᒻᒥ ᐊᖏᕈᑎᓂ. ᐊᓯᖏᑦᑕᐅᖅ 

ᐱᔾᔪᑕᐅᑎᓪᓗᒋᑦ, ᐃᖅᑲᐃᑎᒋᐊᕈᒪᕙᒋᑦ ᐱᑕᖃᐅᒃᑲᓂᕐᓂᖓᓂᒃ ᓇᓗᓇᐃᖅᑐᕐᓯᒪᔪᓂᒃ ᐃᓄᐃᑦ ᐃᖃᓗᒐᓱᓐᓂᕐᒧᑦ 

ᐱᔪᓐᓇᐅᑎᖃᕐᓂᖏᓐᓂᒃ ᐅᖃᐅᓯᐅᖏᓐᓇᖁᓪᓗᒍ ᐱᖕᒪᕆᐅᓂᖓᓂᒃ DFO−ᑯᑦ ᐃᓂᕐᓯᒋᐊᖃᕐᓂᖏᑦ ᓄᓇᕗᒻᒥ 

ᐊᖏᕈᑎᓂ − ᒪᓕᓪᓗᒋᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᕿᓚᖕᒥᐅᓂᕐᐹᒃᑯᑦ.  

ᑎᑎᕋᖅᑐᖅ, 

 

 

ᔭᐃᒥᓯ ᑕ. ᐋᕆᐊᒃ, 

ᐊᐅᓚᑦᓯᔨᒻᒪᕆᒃ 

 

 

ᐊᔾᔨᖏᓐᓂᒃ ᐱᔪᑦ:  ᐃᒃᓯᕙᐅᑕᖅ ᐹᐱ ᒍᕆᓐᓕ, ᐃᖃᓗᑦᑑᑦᑎᐊᖅ HTO 

ᐃᒃᓯᕙᐅᑕᒧᑦ ᑭᖑᑉᕕᐅᑎᓯᒪᔪᖅ, ᑖᓂᐅ ᓯᐅᓴᒃ, NWMB 

 


